An Ghaeltacht
Léigh na ceisteanna seo a leanas agus déan plé orthu leis na daoine eile sa rang.
· Ar chuala tú riamh faoin nGaeltacht / Have you ever heard of the Gaeltacht? 
· An bhfuil a fhios agat cá bhfuil na ceantair Ghaeltachta / Do you know where the Gaeltacht areas are?
· An raibh tú riamh in aon cheantar Gaeltachta / Were you ever in a Gaeltacht area?
· Cá háit / Where?
· Cad a cheap tú faoi / What did you think of it?
· Ar thug tú aon ní speisialta faoi deara / Did you notice anything special about the place?

An Ghaeltacht
Ceantair agus canúintí

An féidir leat na ceantair Ghaeltachta chuí a nascadh leis an gcanúint chuí.
	Canúint
	Ceantair Ghaeltachta / bailte Gaeltachta

	Canúint Uladh

	

	Canúint Chonnacht

	

	Canúint na Mumhan

Treoracha don mhúinteoir
An Ghaeltacht 							      Labhairt

Le múineadh

Eolas faoi na ceantair Ghaeltachta.

Moltaí

1. Inis don rang go mbeidh na ceantair Ghaeltachta faoi chaibidil agaibh anois.
 
· Tabhair cóip den bhileog An Ghaeltacht do gach foghlaimeoir. 

· Mínigh na ceisteanna do na foghlaimeoirí. Cuir na ceisteanna go hoscailte ar an rang agus tabhair an deis dóibh na ceisteanna a phlé le chéile, mar ghrúpa. 

· Ansin, scaip an léarscáil An Ghaeltacht - Cá bhfuil an Ghaeltacht? ar na foghlaimeoirí. 

· Léirigh dóibh cá bhfuil Cúige Uladh, Cúige Chonnacht. Cúige Mumhan agus Cúige Laighean. 

· Tabhair buneolas don rang faoi na ceantair Ghaeltachta agus faoi na háiteanna eile ina labhraítear Gaeilge go forleathan. Mínigh an méid seo a leanas: 

· Is áit í an Ghaeltacht ina labhraítear Gaeilge mar chéad teanga. 
· Labhraítear Gaeilge sách forleathan freisin i gceantair áirithe sna cathracha agus i mbailte eile. (Léirigh ar an léarscáil.) 
· Tá trí phríomhchanúint (canúint Uladh, canúint Chonnacht, canúint na Mumhan) ann. 
· Tá roinnt bun-nathanna laethúla ann, áfach, atá difriúil sna canúintí éagsúla, mar shampla: tá trí/ceithre bhealach ann chun fiafraí de dhuine cén chaoi a bhfuil siad. 

· Déan plé gairid ar na canúintí laistigh dá dteangacha féin chun iad a chur ar a gcompord agus chun níos mó tuisceana a thabhairt dóibh ar an ábhar seo. 

· Tabhair samplaí dóibh ón mBéarla, mar shampla, an difríocht idir Béarla Bhanríon Shasana agus Béarla Meiriceánach. 

· Cuir i gcuimhne don rang an leagan den phríomhbheannacht a mhúin tú dóibh: 

Cad é mar atá tú? 
Cén chaoi a bhfuil tú? 
Conas tá tú? 

· Má bhíonn an rang ábalta aige, déan cleachtadh ar an dá/trí leagan sin minic go leor leo, chun go n-aithneoidh siad iad nuair a chloisfidh siad iad – ní gá go mbeidís ábalta na nathanna nach bhfuil ina gcanúint féin a rá – is leor go dtuigfidís iad dá gcloisfidís duine éigin á n-úsáid. 

· Abair leo gan aon lagmhisneach ná buairt a bheith orthu maidir leis na difríochtaí sna canúintí; go mbeifear ag déileáil leo go soiléir, agus de réir a chéile, le linn an chúrsa. 

2. Tabhair cóip den bhileog An Ghaeltacht - Ceantair agus canúintí do gach foghlaimeoir.
 
· Bí cinnte go dtuigeann siad na treoracha. Beidh orthu ceantair Ghaeltachta / bailte Gaeltachta a mheaitseáil leis na canúintí. 

· Téigh timpeall an ranga fad is atá an ghníomhaíocht idir lámha acu, ag cabhrú leo, más gá, agus ag freagairt aon cheisteanna eile atá acu maidir leis an ábhar seo. 

· Abair leis an rang gur féidir leo tuilleadh eolais faoi na Gaeltachtaí a fháil ar na suímh ghréasáin dhátheangacha seo a leanas: 

http://en.wikipedia.org/wiki/Gaeltacht 
www.gaeilge.ie 

